
ЫСТЫҚ МЕКЕН»
∙∙∙

МЕРЕЙТОЙ АЯСЫНДАҒЫ СПОРТТЫҚ ЖАРЫСТАР

ҚБМ АРДАГЕРЛЕР КОМАНДАСЫ 
ВОЛЕЙБОЛДАН РЕСПУБЛИКАЛЫҚ ТУРНИР 

ЖҮЛДЕГЕРІ АТАНДЫ

ҚАРАЖАНБАСТЫҚ ҚОС БАЛУАН САМБОДАН 
АЗИЯ ЧЕМПИОНАТЫНЫҢ ЖЕҢІС 

∙∙∙
ҚБМ БАСҚАРМАСЫ АЗИЯ 

ЧЕМПИОНДАРЫН ҚАБЫЛДАДЫ

СЕНБІЛІК – ТАЗАЛЫҚ ТАРАЗЫСЫ

ҚБМ-ның ӨНДІРІСТІК БАСҚАРМА ДИРЕКТОРЫ ТАҒАЙЫНДАЛДЫ
«Қаражанбасмұнай» АҚ (ҚБМ) Басқармасының 

шешімімен, Өндірістік Басқарма директоры лауазымына 
Ақмұханов Руслан Орынбайұлы тағайындады. Ол бұған 
дейін пайдалану жабдықтарын икемдеу-жөндеу цехы-
ның басшысы қызметін атқарды.

Руслан Ақмұханов Маңғыстау «Болашақ» институ-
тында «Мұнай-газ ісі» мамандығы бойынша білім алған. 
Еңбек жолын Қаражанбас кен орнында осыдан 20 жыл 
бұрын бұрғышы көмекшісі болып бастады. Әр жылдары 

мұнай өндіру технологиялары бөлімінде маман, инже-
нер, ұңғымаларды ғылыми зерттеу және өндірістік жұ-
мыстар цехында аға инженер,  цех басшысы, №2 мұнай 
өндіру цехының және пайдалану жабдықтарын икемде-
у-жөндеу цехының басшысы болып жұмыс істеді.

Ол түрлі деңгейдегі кәсіби шеберлік байқаулары мен 
жарыстардың жеңімпазы,  ғылыми мақалалар мен ең-
бектердің авторы.

«Самұрық-Қазына» ҰӘҚ АҚ ом-
будсмені Серікбай Тұрымов пен  
«ҚазМұнайГаз» ҰК» АҚ омбудсмені  
Еркін Рахымбергенов  Маңғыстау 
облысына жұмыс сапары аясында 
Қаражанбас кен орнына келді. Са-
пар барысында олар «Қаражанба-
смұнай АҚ»-дағы әлеуметтік-тұрмы-
стық жағдаймен танысып, бірқатар 
нысандарды аралады.

«ҚазМұнайГаз» ҰК» АҚ-ның өндірістік қауіпсіздік, ең-
бекті және қоршаған ортаны қорғау жағдайын жақсарту 
жөніндегі 2024-2027 жылдарға арналған жол картасын 
орындау аясында «Қаражанбасмұнай» АҚ-да (ҚБМ) ең-
бекті қорғау, өндірістік қауіпсіздік және қоршаған орта-
ны қорғау комитетінің отырысы өтті. Жиналысқа ҚБМ 
Басқармасы, құрылымдық бөлімше басшылары мен ең-

ӨНДІРІСТІК ҚАУІПСІЗДІК – ӨЗЕКТІ ТАҚЫРЫП
бекті қорғау, техника қауіпсіздігі және қоршаған ортаны 
қорғау департаментінің жұмысшылары қатысты.

Жиналыста ҚБМ Бас директоры Марат Елеусінов өн-
діріс алаңында қауіпсіздік талаптарын қатаң сақтау - ба-
сты талап екенін ескертті. Сондай-ақ ол қызмет бары-
сында жазатайым оқиғалардың, апаттар мен өрттердің 
алдын алу ең алдымен  жұмысшылардың өндірістік қа-
уіпсіздік бойынша білімі мен жауапкершілігіне  тікелей 
байланысты екенін алға тартты. 

Бұдан бөлек, жол картасын орындау аясында Қаражан-
бас кен орнында жұмыс істейтін мердігерлік ұйымдарға 
форум өткізілді. Онда ірі мердігерлік ұйымдар өкілдері 
аталмыш бағытта жүргізіліп жатқан жұмыстармен та-
ныстырды. Өз кезегінде ҚБМ басшылығы олқылықтың 
орнын толтыру үшін бағыт-бағдар мен нақты тапсырма 
берді.

Айта кетейік, аталмыш комитет еңбек жағдайларын 
жүйелі түрде жақсартуға, өндірістік жарақаттанудың 
және жұмысшылардың кәсібіне қатысты аурулардың 
алдын алу сияқты бірқатар мәселелерге бағытталған 
еңбекті қорғау, өндірістік қауіпсіздік және қоршаған 
ортаны қорғау саласындағы саясатты іске асыру үшін 
іс-шаралардың орындалу барысын үйлестіруді және 
бақылауды қамтамасыз етеді.

ҚОС ОМБУДСМЕН ҚАРАЖАНБАСТА

Өндірістік Басқарма басшылығы 
қос омбудсменді ең алдымен кен ор-
нында салынып жатқан төрт блоктан 
тұратын, 192 адамға арналған жаңа 
жатақхананың құрылыс алаңына 
апарды. Қазір мұнда жұмыс қарқын-
ды, ғимараттың қабырғасы қаланып, 
төбесі жабылған, ішкі жұмыстар жүр-
гізіліп жатыр. 

Бұдан соң олар вахталық кентке 
ат басын бұрып, мұнайшылардың 
тұрмыстық жағдайымен танысты. 
Нақтырақ айтсақ, жатақхана бөл-
мелерін аралап, жұмысшылардың 
төсек орны мен қажетті жабдықтары-
ның толық екеніне көз жеткізді. Сон-
дай-ақ мұнайшылардың жұмыстан 
тыс уақытын тиімді өткізуге бағыт-
талған мәдени-демалыс орталығын-
дағы концерт залы, кітапхана, музей 
мен спорт залына шолу жасалды.

Сапар соңында омбудсмендер 
атқарылып жатқан жұмыстарды ке-
стеге сай, өз уақытында орындау 
қажеттігін алға тартты. Сондай-ақ 
мұнайшылардың әлеуметтік-тұрмы-
стық жағдайын басты назарда ұстап, 
қажетті құрылғыларды уақытылы, 
сапалы тауарлармен толықтыруды 
ұсынды.

ӨНДІРІС ДИРЕКТОРЫ К.БОЗАХАРОВ  

«ҚБМ» МЕН «ӨМГ» АРАСЫНДАҒЫ  
ӘЛЕУМЕТТІК-МӘДЕНИ БАЙЛАНЫС БЕКИ ТҮСТІ

«Қаражанбасмұнай» АҚ (ҚБМ) ұжымы өндіріс бойын-
ша директор Кәрім Бозахаровты зейнет демалысына 
шығарып салды. Жиналысқа ҚБМ Басқармасы, цех бас-
шылары, сондай-ақ бейнеконцференция арқылы кен 
орнындағы әріптестері қатысты. Бас директор Марат 
Елеусінов Кәрім Бозахаровқа компаниядағы 40 жылдық 
адал еңбегі мен өз міндеттерін кәсіби деңгейде атқарға-
ны үшін алғыс айтты. Сондай-ақ ұжымда қалыптасқан 
игі дәстүрмен иығына шапан жауып, құрмет көрсетті.

«Зейнет демалысы - ұзақ жылдар бойы өңір өндірісін өр-
летуге сіңірген еңбегіңіздің жемісін көрер шақ.  Сізді ком-
пания ардагерлері де, әріптестеріңіз бен жас мұнайшылар 
ерекше құрметтеп, сыйлайды. Ерен еңбегіңіз Қаражанба-
стың том тарихында алтын әріптермен таңбаланғанына 
тұтас еңбек ұжымы куә!»,- деді Бас директор М.Елеусінов.

Кәрім Бозахаров Қаражанбас кен орнының алдыңғы 
қатарлы қызметкері, өндіріске білікті басшы бола білген 
мұнайшы.  Ол еңбек жолын қатардағы мұнай өндіру опе-
раторы ретінде  бастап, әр жылдары шебер, инженер, 
цех басшысының орынбасары, цех басшысы, орталық 

инженерлік-технологиялық қызмет басшысы, өндіріс 
басшысының орынбасары және өндіріс директоры си-
яқты жауапты қызметтерді абыроймен атқарды. Тәжіри-
бесі мол маман осы уақыт ішінде қара алтын өндірісін-
дегі түрлі кедергілер мен қиындықтарды зор біліммен, 
қабілетпен, қайсарлықпен еңсеруге ықпал еткен бас-
шылардың бірі.

«Әріптестерге ақ тілек мен көрсеткен ілтипаты үшін 
алғысым шексіз. Бәріміз бірлесіп, ортақ еңбек сіңірген 
Қаражанбас мыңдаған мықты мұнайшысымен әлі де биік 
белестерді бағындыратынына сенімдімін. Бейнеттің зей-
нетін көретін шаққа жетіп, сіздердің жылы лебіздеріңізге 
бөленгеніме қуаныштымын! Қызметте абыройлы болып, 
еліміздің экономикасын дамытуға үлес қоса беріңіздер!»,- 
деді К.Бозахаров.

Әріптестер құрметіне бөленген Кәрім Оразұлы жина-
лыс соңында ұжымдастарға ақ бата берді. Осылайша 
жалынды жылдарын өлке мұнайын игеруге арнаған тағы 
бір еңбек адамы өмір кітабының Қаражанбастағы алтын 
тарауын мазмұнды түйіндеді. 

Өңірдегі мұнай өндіру компания-
лары арасындағы тәжірибе алмасу 
процесі әлеуметтік сала бойынша да 
нығайып келеді. Бұл жолы «Қара-
жанбасмұнай» АҚ-на (ҚБМ) «Өзен-
МұнайГаз» АҚ (ӨМГ) Әлеуметтік 
саясат және әкімшілік қамту депар-
таменті жұмысшылары мен кәсіпо-
дақ өкілдері арнайы келіп, жұмыс 
барысымен танысты. 

Делегация ҚБМ-дағы әлеуметтік 
және әкімшілік-шаруашылық бағыт-
тарда іске асырылып жатқан жоба-
лар туралы ақпарат алды. Сондай-ақ 
олар мұнайшылар жатақханалары, 
медициналық пункт, асхана, мәде-
ни демалыс орталығындағы кітап-
хана, музей, спорт залдарына шолу 
жасады. Осылайша әріптестер жұ-
мыс барысында кездесетін өзара 
ортақ тақырыптарды талқылап, пікір 
алмасты. 

ӨМГ өкілдерінің сапары қос ком-
пания арасындағы мәдени-рухани 
байланысқа жаңа серпін берді. Қа-
зақтың қара домбырасын серік етіп, 
өлең-жырдың інжу-маржанын тер-
ген ӨМГ жұмысшылары қаражанба-
стықтарға ұлттық музыка бағытын-
дағы концерттік бағдарлама ұсынып, 
рухани демалыс сыйлады. Кеште 

дәстүрлі әндер мен тағылымы мол 
термелер орындалып, көрермендер 
ерекше әсерге бөленді. 

Мұндай байланыстарды нығай-
ту қос тарап үшін де аса маңызды. 
Бұл мұнайшылардың еңбек жағдай-
ын жақсартып, коммуникацияны 
одан әрі жандандырудың бірден-бір 
кепілі.

ЕРКІН ЕЛДІҢ ҰРПАҒЫ

ҚАРЖЫЛЫҚ САУАТТЫЛЫҚ - ҚОҒАМ ТАЛАБЫ
«Қаражанбасмұнай» АҚ (ҚБМ) І вахтаның еңбек ұжымы тұлға-

лық даму бағытында білімін шыңдап, қаржылық сауаттылық пси-
хологиясы тақырыбы бойынша тренингке қатысты. Мұнайшылар 
жұмыс күнінен соң мәдени демалыс орталығының залына жина-
лып, кәсіби бизнес тренер, лектор   Сәуле Кенесары Хан Қызының 
дәрісін тыңдады.

Қаржылық сауаттылық - бұл адамның ақша табу және басқару-
дағы сауаттылық қабілетін көрсететін психологиялық сапасы. Та-
пқан табысты тиімді жұмсап, қор жинау қарапайым қағидаларға 
негізделеді. Тренинг барысында спикер ақша ағынын реттеу мен 
қарызды азайтудың құпияларымен бөлісті. Сондай-ақ теориялық 
білімді тәжірибеде қолданудың маңыздылығы айтылды.

«Ақша тақырыбы кез келген адам үшін өзекті. Кен орнында осын-
дай тренингтердің өтуі біздің өз мамандығымыздан тыс жеке тұлға 
ретінде шыңдалуымызға септігін тигізеді. Негізі қаржыны басқа-
рудың аса бір құпиясы жоқ. Сабақ арқылы өзіміз білетін ереже-
лерді іс жүзінде пайдалану оң нәтижеге жеткізетінін ұғындық»,-деді 
қаражанбастықтар.

Тренингтен соң қатысушылар аталмыш тақырып бойынша лек-
торға көкейдегі сұрақтарын қойып, тұшымды жауап алды. Айта 
кетейік, компания өндірісте жұмыс істейтін қызметкерлердің 
бәсекеге қабілетті, заманға сай білім алуына ерекше көңіл бөледі. 
Сондықтан түрлі бағыттағы шеберлік сағаттары мен тренингтер 
кен орнында жыл бойы жалғасады.

Қаражанбас кен орнының мәдени-демалыс орталығында 7 мамыр – Отан 
қорғаушылар күні мен 9 мамыр – Жеңіс күніне орай әдеби-сазды кеш өтті. 
Компанияның талантты жұмысшылары мен кен орнына көршілес «Қара-
жанбас» шекара заставасының  сарбаздары мұнайшыларға концерттік 
бағдарлама ұсынып, мерекелік көңіл-күй сыйлады.  

Әдеби-сазды кеш Ұлы Отан соғысында ерлік көрсеткен қаһармандар 
мен қаза болған сарбаздарды  еске алып, бір минут үнсіздік жариялаудан 
басталды. Одан соң өнерпаздар ерлік, рух, жеңіс тақырыбындағы патри-
оттық өлеңдер оқып, әндер шырқады. Бұдан бөлек сарбаздар перфомансы 
жұмысшыларға жігер беріп, мұнайшылар орындаған күмбір күйлер көрер-
мендерді ерекше әсерге бөледі.  

Отан – ең  қасиетті де қастерлі ұғым. Сондықтан оны қорғау әр азаматтың 
міндеті. Алаңсыз бейбіт өмір үшін күрескен ағалардың, әкелердің, аталар-
дың ерлігі мен мұқалмас жігері ұрпаққа әрқашан үлгі. Ал бабадан қалған 
байтақ далада қара алтын игеру арқылы еліміздің экономикасын өркендетіп 
жүрген қаражанбастық мұнайшылардың адал еңбегі құрметке лайық!

PR МАМАНДАРЫ БІЛІМІН НЫҒАЙТТЫ

«Қаражанбасмұнай» АҚ-ның 
(ҚБМ) 15 қызметкері басқару сала-
сындағы білімін нығайтып, «Mini 
MBA» бағдарламасы бойынша 
«KIMEP University» түлегі атанды. 
Компанияның орталық кеңсесінде 
Бас директор Марат Елеусінов пен 
аталмыш білім ордасының өкілдері 
оқуды сәтті аяқтаған қаражанба-
стықтарға дипломдарын салтанатты 
түрде табыс етті.  

Компания мен университет ара-
сындағы келісім-шарт бойынша 
ҚБМ-дықтар 1 жыл көлемінде «Mini 
MBA»-да білім алды. Mini MBA 
(master of business administration) 
- басқару дағдыларын дамытуға 
бағытталған және нақты практика-
лық әдістерді пысықтауға бейімдей-

ҚБМ ҚЫЗМЕТКЕРЛЕРІ «КИМЭП» УНИВЕРСИТЕТІН ТӘМАМДАДЫ

15 мамыр - қазақстандық PR мамандары күніне орай 
«ҚазМұнайГаз» ҰК» АҚ еншілес және тәуелді ұйымда-
рындағы баспасөз қызметі мамандарының біліктілігін 
арттыру тренингі өтті. Семинарда мұнай өндіру және 
өңдеу мекемелерінің баспасөз хатшылары  компания-
дағы дағдарыс жағдайында әрекет ету бойынша білімін 
нығайтты.

PR мамандарға кәсіби журналист, коммуникация 
бойынша білікті тренер Ержан Сүлейменов дәріс оқы-
ды. Спикер дағдарыстың туындау себептерін талдап, 
жағдайдан кәсіби түрде тиімді жол табу құпияларымен 

бөлісті. Сондай-ақ түрлі кейстерді талқылап, ақпаратты 
өңдеу, талдау әдістеріне тоқталды.

Бұдан соң, ЕТҰ-дағы баспасөз қызметінің жетекшілері 
мен мамандары ҚМГ тарапынан бекітілген кураторлар-
мен атқарылған жұмыстарға шолу жасап, жоспардағы 
жобаларды талқылады. Жиналыста еңбек ұжымына 
уақытылы, ресми, нақты ақпарат ұсыну мен PR маман-
дардың мәртебесін арттыру жайы айтылды. Тренинг 
соңында қатысушылардың алған білімін растайтын сер-
тификаттар табыс етілді.

«Бәсекеге қабілетті болу – барлық 
сала маманы үшін өте маңызды. Біз 
білікті оқытушылардан алған дәрі-
стерімізді тәжірибеде қолданып, оң 
нәтижеге жетеміз деген ниеттеміз. 
Мамандардың дамуына мүмкіндік бер-
ген ҚБМ басшылығына алғысымыз 
шексіз!»,- деді түлектер.

Компания қызметкерлері әр мо-
дульде ерекше алғырлық танытты. 
Сондай-ақ олар тәжірибелік тапсы-
рмаларды орындауда жан-жақты 
қабілеттерін паш етіп, оқытушылар-
дың оң бағасынан үлесті болды. Оқу-
ды сәтті тәмамдаған түлектер алған 
білімі мен бойындағы күш-жігері 
арқылы Қаражанбасты дамытуға 
әрқашан дайын екенін жеткізді.  

тін ең қолжетімді оқу бағдарламасы. 
12 модульден тұратын сабақтар биз-
нес, қаржы, менеджмент,  персонал-
ды басқару, көпшілік алдында сөй-
леу, жұмысты ұйымдастыру тәртібі, 
жобаларды басқару, тәуекелдер ме-
неджменті сияқты бірнеше тақырып-
ты қамтыды. 

«Қаражанбасмұнай» АҚ-да (ҚБМ) 
төртінші жыл қатарынан «Жас маман 
күні» жобасы өтті. Екі күндік шараға 
компанияның 35 жасқа дейінгі 80-ге 
жуық жұмысшысы қатысты. Ашылу 
салтанатында компанияның Бас ди-
ректоры Марат Елеусінов «Жас ма-
ман кеңесі» - ҚБМ-ның қозғаушы 

күші екенін алға тартып, алдағы ба-
стамаларына сәттілік пен толағай та-
быс тіледі. 

Жобаға қатысушылар дәстүр бой-
ынша алдымен танымал тренер-
лердің оқыту сабақтарына қатысты. 
Сондай-ақ командалық рухты нығай-
ту мақсатында зияткерлік, спорттық 

ойындар ойнады. Осылайша жас ма-
мандар әріптестік байланыстарын 
дамытып, жаңа достар тапты. 

Шара салтанатты кешкі ас пен шоу 
бағдарламаға ұласты. Кеште коман-
далық жарыстар жеңімпаздары ма-
рапатталып, дипломдар мен естелік 
сыйлықтары табыс етілді.

«Қаражанбасмұнай» АҚ (ҚБМ) 
бұрғылау және ұңғымаларды жера-
сты күрделі жөндеу департаментінің 
бұрғышысы Айбек Ұлықпанов 
«Самұрық-Қазына» АҚ-ның «Жеті 
қадам» жобасындағы үздік 50 қа-
тысушы қатарынан көрінді. Ұлттық 
әл-ауқат қорына қарасты портфель-
дік компаниялардың жас маманда-
рын дамытуға арналған жобаға 35 
жасқа дейінгі 1300-ден астам үміт-
кер қатысуға ниет білдірген. Олар 
алдымен қашықтан тапсырмалар 
орындап, жүзден жүйрік шыққандар 
келесі кезеңге жолдама алды.

Жалынды жастар алғашқы оқу са-
бағына қатысу үшін Өскемен қала-
сында бас қосты. Олар екі күн бойы 

ҚАРАЖАНБАС БҰРҒЫШЫСЫ «САМҰРЫҚ-ҚАЗЫНА» АҚ ЖАС 
МАМАНДАРЫНЫҢ  ҮЗДІКТЕРІ ҚАТАРЫНДА

тұлғаның көшбасшылық қабілетін 
анықтау мен дамыту тақыбырын-
дағы тренингке қатысты. Жас ма-
мандар теориялық білімін нығайтып, 
практикалық тапсырмаларды орын-
даумен қатар, өзге компаниялардың 
ойы ұшқыр, тәжірибесі мол, креа-
тивті қызметкерлерімен әріптестік 
қарым-қатынас орнатты.

«Бұл жастардың жан-жақты қырын 
паш етіп, дамытуға мол мүмкіндік бе-
ретін бірегей жоба. «Самұрық-Қазына» 
қорына қарасты компанияларда бәсе-
кеге қабілетті жастар өте көп. Олармен 
танысып, пікір және тәжірибе алмасу-
ды бастап кеттік. Мықтылар арасында 
шыңдалып, алған білімімізді өз ұжы-
мымызда тәжірибе ретінде пайдала-
нуға ниеттіміз»,- деді А.Ұлықпанов.

«Жеті қадам» жобасының 7 мо-
дульге бөлінген дамыту сабақтары 
еліміздің 5 қаласында өтеді. Алдағы 
кезеңдерде қатысушылар тиімді қа-
рым-қатынас орнату, қаржы, жеке 
даму және прогрессивті ойлау бағыт-
тары бойынша таным көкжиегін 
кеңейтпек.

ЖАС МАМАНДАР – ҚАРАЖАНБАСТЫҢ ҚОЗҒАУШЫ КҮШІ

МАШИНИСТ А.АҚМАҒАМБЕТОВ:  
«ҚАРАЖАНБАС - МЕНІҢ ЕКІНШІ ҮЙІМДЕЙ ЫСТЫҚ МЕКЕН»

Биыл Қаражанбас кен 
орнында алғашқы мұнай 
фонтанының атқылағаны-
на 50 жыл толды. Осыған 
орай жасақталған іс-ша-
ралар жоспарына сәйкес, І 
вахта жұмысшылары ара-
сында спорттық жарыстар 
өтті.

Өндірістік цехтардың на-
мысын арқалаған мұнай-
шылар бір апта бойы 7 
спорт түрінен сынға түсті. 
Қаражанбастықтар ал-
дымен волейбол, баскет-
бол және шағын футболдан 
сайысты. Мықты дайын-
дық пен жеңіске ұмтылыс 
арқасында әр кездесу 
бәсекеге толы болды. Жа-
рысты үстел теннисі пен 
шахмат тақтасындағы тар-
тыс жалғады. Бұдан бөлек, 
мерейтой аясындағы ұлт-

Сүйікті қызметінің шыңына кө-
теріліп, құрметті демалысқа шығу – 
әрбір маманның еңбек тарихындағы 
маңызды кезең. Ғұмырды туған өл-
кені өркендетуге арнау азаматтық 
борыш болса, көп жылдық маңдай 
тердің  жемісін көру еңбек адамын 
ерекше бақытқа бөлейді. Мұндай 
құрмет енді «Қаражанбасмұнай» АҚ 
мұнай дайындау және айдау цехы-
ның (МДАЦ) сорап қондырғысының 

машинисі Аби Ақмағамбетов үшін де 
таңсық емес.

Аби Ақмағамбетов 30 жылға жуық 
өмірін Қаражанбас кен орнындағы 
қайнаған жұмысқа арнаған еңбекқор 
жұмысшы. Компаниядағы еңбек жо-
лын цехқа қарасты қазандықтарды 
тазалаушы болып бастаған ол кейін 
сораптардың сапалы әрі уақытылы 
жұмыс істеуін жіті қадағалайтын ма-
шинст қызметін атқарды. Іске мығым, 
тапсырмаға тиянақты Аби артынан 
ерген жас мамандар үшін үлгі тұтар 
әріптес, ақылшы аға.

«Қаражанбас мен үшін екінші үй-
імдей ыстық мекен. Әріптестерім де 
бауырларымдай қымбат. Мұндағы 
жылдарымды маңызды іске арнап, 
еліме пайдам тиер маман болғаныма 
шексіз қуаныштымын. Соңғы вахтам-
ды абыроймен аяқтап, сүйікті ісімді 
жас буынға сеніп тапсырамын. Мұнай-

ымыз таусылмасын, Қаражанбас дами 
берсін!»-, дейді кейіпкеріміз.

МДАЦ-ның еңбек ұжымы зей-
нет демалысына шыққан әріптесі-
не құрмет көрсетіп, иығына қазақы 
дәстүрмен шапан жапты. Аби де 
әріптестеріне риясыз рақмет айтып, 
абыройлы қызметте сенімді серік 
болғаны үшін алғыс білдіріп, ақ ба-
тасын берді. 

МЕРЕЙТОЙ АЯСЫНДАҒЫ СПОРТТЫҚ ЖАРЫСТАР

тық ойындар бәсекесі 
іс-шараның ажарын аша 
түсті. Білекті де жүректі 
жұмысшылар арқан тарту 
мен асық ату жарысында 
шеберлігін паш етті.

Сайыстар қорытынды-
сы бойынша волейбол 
жарысында ардагерлер 
құрамасы алдына жан 
салмады. Баскетболдан 
жөндеу-құрылыс цехы, 
шағын футболдан мате-
риалдық техникалық жаб-
дықтау базасы командасы, 
арқан тартудан өндірісті 

автоматтандыру цехы-
ның жігіттері үздік деп 
танылды. Теннистің түр-
лі әдісімен ерекше өнер 
көрсеткен технологиялық 
көлік департаментінің ша-
нақтарды рихтовкалаушы-
сы Айтмохаммад Қазақ 
жеңіс тұғырынан көрінсе, 

асық атудан №1 мұнай өн-
діру цехының операторы 
Бейбарыс Мүлкібаев топ 
жарды. 

Аталмыш спорт бәсе-
кесі ІІ вахта жұмысшыла-
ры арасында да жалғасын 
табады.

«Қаражанбасмұнай» АҚ-да (ҚБМ) алғашқы мұнай 
фонтанының атқылағанына 50 жыл толуына орай ІІ 
вахта жұмысшылары арасында корпоративтік спорт-
тық сайыстар басталды. Ашылу салтанатында Бас 
директор Марат Елеусінов пен Өндірістік басқарма 
басшылығы мұнайшыларды жарыстың басталуымен 
құттықтап, командаларға сәттілік тіледі.

ІІ ВАХТАНЫҢ СПОРТТЫҚ ЖАРЫСТАРЫ БАСТАЛДЫ

«Біздің ұжымда өндіріспен қатар әртүрлі бағыт бойынша 
мықты спортшылар өте көп. Мерейтой аясындағы жарыс ең 
үздіктерін анықтап беретініне сенеміз. Алда жоспарланған 
шараларда да белсенділік танытып, Қаражанбастың абы-
ройын бірге асқақтатайық. Мереке құтты, жеңісті күндер көп 
болсын!»,- деді ҚБМ Басқармасы.

Тартысты дода шымылдығын волейбол турнирі ашты. 
Өндірістік цехтардан құралған 8 команда төреші ысқы-
рығы естілген сәттен бастап үздік ойын көрсетіп, жеңіс 
тұғырынан көрінуге барын салды. Нәтижесінде №3 мұнай 
өндіру цехының (МӨЦ) жігіттері шашасына шаң жұқтыр-
май, жарыс жеңімпазы атанды. 

Ал жасыл алаңдағы шағын футбол жарысына 10 ко-
манда қатысты. Олардың әрқайсысы аяқдоп бәсекесіне 
тыңғылықты дайындықпен келген. Матч кезінде жанкүй-
ерлер өз командаларын қошеметпен қолдап, жеңіске 
жетуге жігер сыйлады. Дегенмен көп ішінен дараланып, 
бабы мен бағы қатар шапқан технологиялық көлік де-
партаменті (ТКД) құрамасы І орынға лайық деп танылды.

ІІ вахта жұмысшыларының спорт сайыстары әлі де 
жалғасын табады. Мұнайшыларды физикалық күші мен 
ой жүйріктігін сынға салатын ұлттық ойындар арқан тар-
ту, асық ату мен баскетбол, үстел теннисі, шахмат бәсе-
келері  күтіп тұр.

«Қаражанбасмұнай» АҚ-ның (ҚБМ) қос жұмысшысы 
Самбодан Азия және Океания чемпионатында жарқын 
нәтиже көрсетті. Байрақты бәсекеде Бұрғылау және 
ұңғымаларды жерасты күрделі жөндеу департаментінің 
(БжҰЖКЖД) шебері Сәндібек Дүйсенбеков қола жүлде 
қанжығалады. Ал 64 келі салмақта өнер көрсеткен тех-
нологиялық көлік департаментінің (ТКД) цементтеуші 
агрегат моторисі Бауыржан Есболаев алтын медальға 
ие болып, Азия чемпионы атанды.

Самбо саңлақтарының боз кілемдегі белдесулері бес 
күнге жалғасты. Жарыста Азия құрлығына қарасты 25 
мемлекеттен келген спортшылар өз елінің намысын 
қорғауға барын салды. Өндіріс пен спортты қатар алып 
жүрген қос мұнайшы тұрақты дайындық пен жеңіске 
ұмтылыс арқасында самбоның әдіс-тәсілдерімен тиімді 
қолдана білді. Асығы алшысынан түскен жігіттер компа-
ния абыройын асқақтатумен қатар, ел қоржынына қос 
медаль салып, көк туымызды көкте желбіретті.

«Әр жетістіктің артында мықты физикалық және пси-
хологиялық дайындық бар. Ауқымды чемпионат болған-
дықтан балуандардың бәрі мықты. Десе де, ел сенімін 
ақтау үшін барымызды салдық. Қолдаған жақындар мен 
ұжымдастарға шексіз алғысымызды білдіреміз. Қара-
жанбаста өндірістік жетістіктермен қатар спорт чемпи-
ондары да көбейе берсін!»,- дейді балуандар.

ҚАРАЖАНБАСТЫҚ ҚОС БАЛУАН САМБОДАН АЗИЯ 
ЧЕМПИОНАТЫНЫҢ ЖЕҢІС ТҰҒЫРЫНАН КӨРІНДІ

Дүбірлі додада үздік атанған қос балуан жетістіктерін 
әлі де еселеуді көздейді. Олар алдағы уақытта Душан-
беде өтетін самбодан Әлем чемпионатына қатысуды 
жоспарлап отыр. Ал ҚБМ басшылығы мен еңбек ұжымы 
жауырыны жерге тимеген балуандарды шын жүректен 
құттықтай отырып, жеңісті күндердің көп болуын тілейді.

Сүйінші! «Қаражанбасмұнай» АҚ-
ның қос мұнайшысы кір тасын кө-
теруден жетістіктерін жаңартты. №3 
мұнай өндіру цехының (№3 МӨЦ) 
операторы Нартай Алтыбаев пен тех-
нологиялық көлік департаментінің 
(ТКД) жүргізушісі Айдын Ахметов 

ҚАРАЖАНБАС МҰНАЙШЫЛАРЫ ҮШ ДҮРКІН  
АЗИЯ ЧЕМПИОНЫ АТАНДЫ

«Қаражанбасмұнай» АҚ жұмыс-
шыларының волейболдан арда-
герлер командасы Қазақстандық 
мұнай-газ кешенінің салалық кәсіпо-
дағы ұйымдастырған республикалық 
«KMGPROF CUP - 2024» турнирінде 
жүлдегерлер қатарынан көрінді. Қа-
зақстанда мұнай өндірудің басталға-
нына 125 жыл толуына және Теңіз 
кен орнының 45 жылдығына орай 
Леңгір қаласында өткен спорт до-
дасына еліміздің мұнай-газ мекеме-
лерінен 8 команда қатысты. 

Жарыс кестесі бойынша Қаражан-
бас ардагерлері барлығы 6 кездесу 
өткізді. Топішілік іріктеу кезеңінде 
«Қазгермұнай», «ТұзкөлМұнайГаз», 
«Теңіз Шевройл» командаларымен 
тартысты ойын көрсетіп, үш ойынның 
екеуін жеңіспен аяқтаған ҚБМ құра-
масы жартылай финалда «ППКР» 
командасын 2:1 есебімен жеңді. Ал 
ақтық сайыста «Теңіз Шевройл» ар-
дагерлері 2:1 есебімен қаражанба-
стықтардан басым түсті. 

Турнир қорытындысына сәйкес 
ҚБМ ардагерлер командасы екінші 

ҚБМ АРДАГЕРЛЕР КОМАНДАСЫ ВОЛЕЙБОЛДАН РЕСПУБЛИКАЛЫҚ 
ТУРНИР ЖҮЛДЕГЕРІ АТАНДЫ

орынға лайық деп танылды. Сон-
дай-ақ команда капитаны, мате-
риалдық техникалық жабдықтау 
базасы басшысының орынбасары 
Сембек Айдаров «Волейболға адал-
дығы үшін» аталымымен марапат-
талды. Жеңімпаздар мен жүлдегер-
лерге диплом мен кубок табыс етілді. 

Салауатты өмір салтын ұстанып, 
үздіксіз дайындық пен шеберлік 
арқасында компания намысын абы-
роймен қорғаған волейболшылары-
мызды басшылық пен еңбек ұжымы 
атынан шын жүректен құттықтап, 
жетістіктерінің еселенуін тілейміз!

Тайвань астанасы Тайбэйде өткен 
байрақты бәсекеде алтын медаль 
иеленіп, үш дүркін Азия чемпионы 
атанды .

Тартысты додаға Азияның әр ай-
мағынан 400-ден астам спортшы 
қатысты. 85 келі салмақ дәрежесін-

де өнер көрсеткен Нартай Алтыбаев 
ардагерлер, ерлер арасында жарқын 
жетістігімен көзге түсіп, екі аталым 
бойынша бірінші орынды жеңіп 
алды. 85+ келі салмақта бақ сынаған 
Айдын Ахметов қатарынан оза ша-
уып, ардагерлер арасында алтын, 
ерлер арасында күміс медаль қан-
жығалады. Осылайша өндіріс пен 
спортты қатар алып жүрген мұнай-
шылар ел қоржынын тағы 4 медаль-
мен толықтырды.

Қазақстан мен Қаражанбастың 
абыройын қатар арқалаған  халықа-
ралық дәрежедегі спорт шеберлері  
бұған дейін екі жыл қатарынан кір 
тасын көтеруден Әлем чемпионы 
атанған еді. Дегенмен қос мұнайшы 
жетістіктерін әлі де еселеп, Әлемдік 
аренада қазақтың көк туын желбіре-
туді көздейді. ҚБМ Басқармасы мен 
еңбек ұжымы білекті де жүректі жі-
гіттерді жеңісімен шын жүректен 
құттықтайды!

ВОЛЕЙБОЛ ТУРНИРІНІҢ ЖҮЛДЕГЕРЛЕРІНЕ ҚҰРМЕТ

«Қаражанбасмұнай» АҚ (ҚБМ) 
Басқармасы самбодан Азия және 
Океания чемпионатында үздіктер 
қатарынан көрінген Бұрғылау және 
ұңғымаларды жерасты күрделі жөн-
деу департаментінің (БжҰЖКЖД) 
шебері Сәндібек Дүйсенбековті құт-
тықтады.  Самбо күресін серік ет-
кен мұнайшы бұған дейін бірнеше 
рет облыстық, республикалық, Азия 
және Әлем чемпионаттарында жеңіс 
тұғырынан көрініп, компания атын 
асқақтатып жүр.

«Жұмысшыларымыздың арасын-
да мықты балуандардың болуы - біз 
үшін зор мәртебе. Сіздер тек өзіңіз 
ғана емес, әріптестеріңізді де салау-
атты өмір салтын ұстануға, спортпен 
айналысуға шақырып, жеңіске жете-
леп жүрсіздер. Жарқын жетістікке же-
туіңізбен құттықтап, компания намы-
сын абыроймен қорғағаныңыз үшін  
зор алғыс білдіреміз!»,- деді ҚБМ 
Басқармасы.

Ақтауда өткен байрақты бәсекеге 
Азия құрлығындағы 25 мемлекеттің 
балуаны қатысты. Сәндібекпен қа-
тар 64 келі салмақ дәрежесінде тех-
нологиялық көлік департаментінің 
(ТКД) цементтеуші агрегат моторисі 
Бауыржан Есболаев та өнер көрсет-

«Қаражанбасмұнай» АҚ орталық кеңсесінде компа-
нияның Бас директоры Марат Елеусінов «KMGPROF 
CUP - 2024» республикалық волейбол турнирінде жүл-
дегер атанған ҚБМ ардегерлері командасын қабылда-
ды. Басқарма волейболшыларды жарыстағы жарқын 
жетістігімен құттықтап, компания абыройын асқақтатқа-
ны үшін алғыс білдірді.

«Қазақстандық мұнай-газ кешенінің салалық кәсіпо-
дағы» ҚБ (кәсіподақ) ұйымдастырған додада ҚБМ ар-

дагерлері тартысты ойынымен көзге түсіп, екінші орын 
иеленді. Сондай-ақ ҚБМ турнирдің «Үздік әлеуметтік 
әріптесі» деп танылды. 

Ардагерлер командасының мүшелері Бас директорға 
күміс кубок пен кәсіподақ төрағасының арнайы дипло-
мын табыс етті. Өз кезегінде Басқарма турнир жүлдегері-
не құттықтау хаты мен естелік сыйлығын беріп, оларды 
әлі де талай шыңнан көрінетініне сенім білдірді. 

ҚБМ БАСҚАРМАСЫ АЗИЯ ЧЕМПИОНДАРЫН ҚАБЫЛДАДЫ

ті. Бағы мен бабы қатар шапқан қа-
ражанбастық қос мұнайшы үздіктер 
қатарынан көрінді.  Сәндібек Дүй-
сенбеков қола жүлдеге лайық деп 
танылса, Бауыржан Есболаев алтын 
медаль қанжығалап, Азия чемпионы 
атанды. 

«Жетістікке жету - үздіксіз дайын-
дық, жанкүйерлер сенімі мен сәттілік-
ке тікелей байланысты. Боз кілемге 
шыққан сайын жауапкершілікті ерек-
ше сезініп, жеңіссіз оралмауға ты-
рысамыз. Қарсыластар сөзсіз мықты 
болды. Дегенмен сенімді ақтау – біз 
үшін аса маңызды. Бұл біздің шың 

емес. Әлі талай доданың дарабозы 
атануға барымызды саламыз», - деді 
С.Дүйсенбеков.

Өз кезегінде Азия және Океа-
ния чемпионатының жүлдегері ҚБМ 
Бас директорына спортты дамытуға 
қосқан үлесі үшін Маңғыстау облы-
стық самбо федерациясы атынан 
алғыс хат табыстады. Жауырыны 
жерге тимеген жігіттер биыл күз-
де өтетін Әлем чемпионатында бақ 
сынайды. Қаражанбастық қос сам-
бошы қалың ел көз тігетін жарысқа 
дайындықты қазірден бастап кетті.

60 жас

04.05.1964 жыл,  Хасенов Ержан Төлепбергенұлы,  
Мұнай өндіру технологиясы бөлімінің басшысы

07.05.1964 жыл, Атшыбаева Ажаргүл Қазиқызы, 
Диспетчерлік топтың диспетчері

09.05.1964 жыл, Нармұханбетов Жеңіс, 
№2 автотізбектің жүргізушісі

10.05.1964 жыл, Жолқұттиев Балғабай Хамитұлы, 
№2 МӨЦ шебері

15.05.1964 жыл, Нәбиев Аманқұл, 
Көлік құралдарын пайдалану бөлімінің механигі

17.05.1964 жыл, Каримов Валерий Салимович, 
Шаруашылық қоймасы учаскесінің тауартанушысы

20.05.1964 жыл, Ерназаров Оразғали Үкіметұлы, 
БжҰЖКЖД операторы

50 жас

01.05.1974 жыл,  Түйебаев Мереке Молдабекұлы, 
ПЖИЖЦ электргаздәнекерлеушісі

06.05.1974 жыл, Жәумітов Жетек Қабылбайұлы, 
БӨЦ аппаратшысы

07.05.1974 жыл, Боқыбаев Ахмет Ізбасарұлы, 
ГЦ слесарі

09.05.1974 жыл, Қуатов Жеңісбек Бабатайұлы, 
№7 автотізбек моторисі

18.05.1974 жыл, Турбаев Талғат Қайратұлы, 
Тұрғын үйді пайдалану учаскесінің аппаратшысы

18.05.1974 жыл, Бишен Шатқали Тілепіұлы, 
БӨЦ машинисі

26.05.1974 жыл, Қадырмағанбетов Үсен Бигамединұлы, 
ПЖИЖЦ токаріі

департаменті Директорының орынбасары 

Түзелбай А.А. – баспасөз хатшы

МАМЫР АЙЫНДАҒЫ МЕРЕЙТОЙ ИЕЛЕРІН 

ҚҰТТЫҚТАЙМЫЗ!

Құрметті мерейтой иелері!
Жеміс берсін тер төккен еңбегіңіз,
Бақыт болсын әрдайым көргеніңіз.

Еңбекпен мерейіңіз таси берсін,
Артылып абыроймен беделіңіз!

«Қаражанбасмұнай» АҚ «Жас маман кеңесі» мүшелері көктемгі сенбілікке 
шығып, айналаның ажарын ашуға атсалысты. Жұмысшылар таң атысымен 
Каспий теңізінің 43-ші және 63-ші  шақырымдары жағалауын қоқыстан та-
зартуға ұйымшылдықпен кірісті.

Аталмыш орын облыс тұрғындары мен қонақтарының сүйікті демалыс 
аймағы саналады. Сондықтан жағалауда түрлі қоқыс пен полителен, пла-
стикалық қалдықтар көптеп кездеседі. Мұнайшылар бастаған эко-акцияға 
Yessenov Univetsity жастары қолдау көрсетті. Колледж бен университет сту-
денттері және ҚБМ жұмысшыларынан құралған команда айналадағы қатты 
қалдықтар мен қоқыстарды ұйымшылдықпен жинап,  техника көмегімен ар-
найы полигонға жіберді.

Айта кетейік, компания жас мамандары жыл сайын қоршаған ортаны 
қорғау мен абаттандыруға бағытталған экоакцияларға белсенді қатысады. 
Мұндай  бағыттағы эко-шаралар алдағы уақытта да жалғасын табады.

СЕНБІЛІК – ТАЗАЛЫҚ ТАРАЗЫСЫ

mailto:A_Issayev@kbm.kz

